
Ta’limda axborot texnologiyalari” fanida toʻldirilgan reallik texnologiyasini 

oʻrganish obyekti va oʻqitish vositasi sifatida qoʻllanilishi ushbu fanni oʻqitishning 

metodik tizimini takomillashtirish imkonini beradi. 

Toʻldirilagn reallik texnologiyasining oʻziga xos xususiyatlarini tahlil qilish, 

ta’lim tizimida, xususan, “Ta’limda axborot texnologiyalari” fanida qoʻllanilishning 

toʻrtta usulini aniqlash imkonini beradi. Ushbu usullarni “Ta’limda axborot 

texnologiyalari” fani amaliy mashg‘ulotlarning ma’lum bir mavzular doirasida 

koʻrib chiqamiz. 

1. Virtual obyektlarni real obyektlar bilan almashtirish usuli. 

Bu usul ikkita bosqichga ajratilgan. Birinchi bosqichda talabalar berilgan 

topshiriqni bajarish uchun toʻldirilgan reallik texnologiyasiga murojaat qilishadi, 

ya’ni virtual obyektlarni vizual siljitish orqali amalga oshiriladi. Ikkinchi bosqichda 

esa, talabalarning amaliy koʻnikmalarin rivojlantirish maqsadida berilgan 

topshiriqni real obyektlar asosida bajarishadi.  

Bu usulni “Zamonaviy oʻquv-texnik vositalari va ularning imkoniyatlari” 

mavzusi misolida koʻrib chiqish mumkin. Bu mashg‘ulot davomida talabalar 

oʻqituvchi tomonidan tayyorlab qoʻyilgan markerlar asosida kompyuter sinfi uchun 

zarur boʻlgan oʻquv-texnik vositalarni toʻldirilgan reallik asosida yig‘ishadi. Agar 

topshiriq toʻg‘ri bajarilsa, u holda bu topshiriqni bajarish uchun real obyektlarni 

ishlatishadi. Bu xolda talabalarda amalda zamonaviy oʻquv-texnik vositalar bilan 

ishlash koʻnikmasi rivojlanadi. 

2. Real obyektlarni vizual obyektlar bilan almashtirish usuli. 

Bu amalga oshirish boʻyicha eng sodda usul hisoblanadi. Oldindan yaratilgan 

toʻldirilgan reallikning vizual obyektlari yordamida talabalar marker oʻrnida 

ixtiyoriy virtual obyektni koʻrishi mumkin. Bu obyektlar statik va dinamik 

koʻrinishida boʻlishi mumkin. Bu usulni “Taqdimot yaratishning zamonaviy 

vositalari” mavzusi misolida koʻrish mumkin. Bunda taqdimot yaratishda markerda 

3D virtual obyektlarni qoʻllash mumkin. Talabalar 3D obyektning masshtabini 

oʻzgartirish va har xil tomondan koʻra olish imkoniyatiga ega boʻladi. 

3. Virtual va real obyektlaridan birgalikda foydalanish usuli. 

Bu yuqoridagi ikkita usulni birgalikda bajarilishidir. Bu eng samarali va 

koʻrgazmali usul boʻlib, ammo amalga oshirishning eng qiyin usuli hisoblanadi. Bu 

usulda real obyektlar ustida qoʻshimcha axborot manbalari paydo boʻladi. Masalan, 

bu real obyektlarning ishlash tamoyili yoki sxemasi boʻlishi mumkin. Bu usulni 

“Oʻquv animatsion roliklar tayyorlash dasturlari bilan ishlash” mavzusi doirasida 

koʻrib chiqish mumkin. Talabalar animatsion roliklarni koʻrish jarayonida 

toʻldirilgan reallik texnologiyasi yordamida bu roliklarni yaratuvchi dasturiy 

vositalar haqida ma’lumot hamda bu dasturiy vositalarda animatsion roliklarni 

yaratish ketma-ketligi haqidagi axborot manbalarini koʻrish mumkin. 

4. Dinamik markerlarni qoʻllash usuli. 

Bu usulda toʻldirilgan reallikning markerlari kompyuterlarning monitorlarida 

akslanadi va talabalarning xarakatlariga qarab oʻzgaradi. Dinamik marker oʻz 

xolatiin oʻzgartirish qobiliyatiga ega boʻlganligi uchun turli xil qurilmalarni 

modellashtirish imkonini beradi. Bu usulni “Google hujjatlar bilan ishlash xizmatlari 

(matn, elektron jadval, taqdimotlar) va soʻrovnomalar yaratish. Google Classroom 

veb-xizmatidan foydalanib masofaviy oʻquv kursini yaratish. Elektron doskalar 

uchun interfaol taqdimotlar tayyorlash. https://classroomscreen.com/ - da onlayn 

elektron doska bilan ishlash” mavzusi misolida qarab chiqish mumkin. Bunda 

toʻldirilgan reallikning markerlarini oʻzgarishi bilan talabalar turli xil Google 

ilovalarga oʻtib, u yerda berilgan topshiriqni bajarishligi mumkin boʻladi. 

“Filologiya va tillarni oʻqitish” ta’lim yoʻnalishi talabalarni raqamli 

texnologiyalardan foydalanish koʻnikmalarini rivojlantirish orqali ta’lim sifat va 

samaradorligini oshirish, jumladan oʻqitishda toʻldirilgan reallik texnologiyalaridan 

foydalanish boʻlajak mutaxassisdan yangicha yondashuvni talab etadi. 

